 

NEKI KA A'AM TASAWWUR YEH HAI KE BAS EIK ACHCHHA KAAM KAR LIYA KE JIS SE SAWAB MILNE KI TAWAQQU' HOTI HAI----LEKIN HAZRAT MUA'AZ RAZIALLAHO A'NHU KI ISS HADEES-E-MUBARIKAH SE MA'LOOM HUWA KE A'MAL-E-SALEH KE LIYE CHAAR CHEEZEN ZAROORI HAIN:
 

1. I'LM KE, JAB TAK A'MAL-E-SALEH KARNE WALE KO I'LM NA HOGA KE WOH KITNA BARA KAAM KARNE JA RAHA HAI, USSKA A'MAL USKE AKHLAAQ WA ATWAR KI DURUSTAGI MAIN KHATIR KHAWAH BULANDI NA LA SAKEGA.
 

2. NIYYAT, KE IKHLAAS-E-A' MAL KA DARO MADAR AOR USKA AJAR ACHCHHI NIYYAT KE BAGHYR NA MUMKIN HOTA HAI. ISI LIYE HADEES SHAREEF MAIN KAHA GAYA KE MOMIN KI NIYYAT USKE A'MAL SE BEHTAR HOTI HAI. LIHAZA HAR MOMIN BANDE KO CHAAHIYYE KE NEK A'MAL KARNE SE PEHLE TA'AWWUZ WA TASMIYYAH KE SAATHH USKI NIHAYAT HI ACHCHHI NIYAAT KARE KE AYSI NIYYAT KA BHI BARA SAWAB HOTA HAI. LIHAZA USE NEK A'MAL KE DO SAWAB IKATHHA MILTE HAIN, EIK ACHCHHI NIYYAT KA SAWAB AOR DOOSRE A'MAL-E-SALIH KA SAWAB.
 

3. SABAR, KE NEK KAAM BARA SABAR AAZMA HOTA HAI. EIK TOH SHYTAN BURE WASWASE DALTA HAI AOR DOOSRE WAQT WA KAWISH KA EISAAR AOR SHAREE'AT KI PABANDI KI MUSHKILAAT SABR KI WAJH SE AASAAN HO JATI HAIN---AOR SABR BHI ALLAH SUBHANAHU KI TARAF SE DI GAYI TAWFEEQ SE MUMKIN HOTA HAI. GAR BANDE MAIN SABR NAHEEN TOH NEK KAAM KARNA BARA MUSHKIL HO JATA HAI.
 

4. AOR "IKHLAAS" TOH A'MAL-E-SAALIH KI JAAN HOTA HAI KE JISS KE BAGHYR A'MAL-E-SAALIH USSKI ZINDAGI MAIN KOI KHAAS TABDILI NAHEEN LA SAKTA KE EIK A'MAL-E-SAALIH DOSRE A'MAL-E-SAALIH KA PESH KHEMAH HOTA HAI.
 

ISS LIHAAZ SE YEH HADEES SHAREEF APNE ANDAR MATALIB KI GEHRAI WA GEERAI RAKHTI HAI. KIYUN NA HO KE YEH KALAM KISS KA HAI, USSKA KE JISKA HAR LAFZ WAH-YE-KHAFI HAI.
 

ALLAH ISS HADEES SHAREEF KE BHEJNE WALE KE AJR MAIN HAZAR CHAND IZAFAH KARE-------- --------- -AAAMEEEN.
 

DOOSRI SLIDE KA MANSHA GEHRI HIKMAT WA HAQQANIYYAT SAMOYE HUWE HAI KE JISSKO MAULANA ROOM NE ISS TARAH APNE KALAM-E-QURAN DAR ZABAN-E-FARSI MAIN IZHAR KIYA HAI:
 

SUHBAT-E-SAALIH TURA SAALIH KUNAD
SUHBAT-E-TALE' TURA TALE' KUNAD
 

KE NEK AADMI KI SUHBAT TUJHE NEK BANA DEGI AOR LALCHI AADMI KI SUHBAT TUJHE LALCHI BANA DEGI---AOR USKI WAJH WOH YEH BAYAN KARTE HAIN AOR MASHWARAH DETE HAIN KE KHARAB DOST SE DOOR RAHO:
 

DOOR SHAU AZ IKHTILAAT-E- YAAR-E-BAD
YAAR-E-BAD BAD TAR AZ MAAR-E-BAD
 

KE YAAR-E-BAD KE IKHTILAAT SE DOOR RAHO, KIYUNKE YAAR-E-BAD BURE SAANP SE BHI BURA HOTA HAI, KE:
 

MAAR-E-BAD TANHA HAMEEN BAR JAAN ZANAD
YAAR-E-BAD BAR JAAN WA BAR EIMAN ZANAD
 

KE MAAR-E-BAD TOH SIRF HAMARI JAAN LE LETA HAI MAGAR YAAR-E-BAD HAMARI AOR EIMAN DONO PAR ZARB LAGATA HAI.
 

LIHAZA NEK LOGON KI SUHBAT USS WAQT TAK ACHCHHE NATAYIJ BAR AAMAD NA KAREGI JAB TAK KE AADMI BURI SUHBAT SE CHHUTKARA NAHEEN HAASIL KAR LETA.

